
1  RHAGARWEINIAD  

 

1.1 Yn unol â Deddf Gamblo 2005, mae’n rhaid i Awdurdodau Lleol baratoi a 

chyhoeddi  datganiad ar ei bolisi gamblo bob tair blynedd.  

 

1.2 Mae’r polisi presennol wedi gwasanaethu’r Awdurdod yn dda dros y tair blynedd 
diwethaf ac ni ragwelir y bydd unrhyw faterion yn codi petaem yn penderfynu 
parhau i ddefnyddio’r polisi hwnnw yn y tymor byr. Nid oes unrhyw bryderon am 
ymddygiad unrhyw sefydliadau gamblo masnachol ar yr Ynys ar hyn o bryd ac ni 
chafwyd unrhyw broblemau sylweddol ers gweithrediad y Ddeddf.     

                
  2.     CEFNDIR 

  2.1  Mae’n rhaid i Awdurdodau Lleol, yn unol ag Adran 5 Deddf Gamblo 2005, 

 adolygu eu Polisi Gamblo bob tair blynedd.  Mae’n rhaid penderfynu ar y Polisi    

           diwygiedig  cyn 1 Hydref, 2016.   

  
   2.2   Mae copi cyflawn o’r Polisi Trwyddedu llawn ar gael i’w archwilio isod. 
             
   2.3   Mae Atodiad D, o fewn y Polisi, yn cynnwys cofrestr o’r rheini yr  ymgynghorwyd   
           â nhw trwy e-bost i osgoi costau ychwanegol yn wyneb yr hinsawdd economaidd  
           gyfredol  
 
   2.4   Mae’r Polisi diwygiedig yn atgyfnerthu pwysigrwydd gwaith partneriaeth er mwyn  
           lleddfu’r risgiau; er mwyn adlewyrchu’r newid i gyfrifoldebau cymdeithasol o   
           fewn Amodau Trwydded a Chodau Ymarfer y Comisiwn ac i ddarparu arweiniad i   
           weithredwyr allu cynnal Asesiad Risg lleol o’r ardal gyfagos.  
 
           Mae 5ed rhifyn o Ganllawiau’r Comisiwn hefyd wedi eu hystyried.  
 

     3.   Argymhellion  
 
           Bod y Cyngor Sir yn cymeradwyo’r adroddiad uchod ac yn mabwysiadu’r Polisi   
           Gamblo diwygiedig.  
 



         Paratowyd yr Adroddiad gan D.M.JONES, Prif Swyddog Trwyddedu, ar ran yr Adran Safonau Masnach. 

 
Cyngor Sir Ynys Mon 

Cefndir  
Mae Deddf Gamblo 2005 yn gweithredu cynigion y Llywodraeth i ddiwygio’r 
gyfraith ar gamblo.  Mae’r Ddeddf yn sefydlu system reolaethol newydd i reoli 
pob darpariaeth gamblo yng Ngwledydd Prydain ar wahân i’r Loteri 
Genedlaethol a betio ar led.  Cafodd Gydsyniad Brenhinol ar 7 Ebrill 2005 
 
Mae’r Ddeddf Gamblo’n diddymu Deddf Betio, Hapchwarae a Loterïau 1963, 
Deddf Gamblo 1968 a Deddf Loterïau a Difyrion 1976.   Mewn gwirionedd, 
bydd gamblo’n anghyfreithlon yng Ngwledydd Prydain oni bai ei fod yn cael ei 
ganiatáu o dan y mesurau yn y Ddeddf.  
 
Mae’r Ddeddf yn caniatáu tri chategori o drwyddedau  
Trwyddedau gweithredu      Trwyddedau personol         Trwyddedau eiddo 
 
Bydd Cyngor Sir Ynys Môn yn gyfrifol am gyflwyno trwyddedau eiddo a bydd y 
Comisiwn Gamblo, sy’n disodli’r Bwrdd Hapchwarae, yn gyfrifol am gyflwyno’r 
trwyddedau gweithredu a phersonol.  
 
Bydd y Comisiwn Gamblo yn rheoleiddio gamblo er budd y cyhoedd drwy 
gadw gamblo’n rhydd o droseddu, sicrhau fod gamblo’n cael ei gynnal yn deg 
ac yn agored a gwarchod plant a’r bregus.  Bydd y Comisiwn yn dal i gyflwyno 
canllawiau i Awdurdodau Lleol ynghylch y modd y dylent reoli gamblo a 
darparu ar ei gyfer a gallai hynny hefyd gynnwys darpariaethau ar gyfer 
hysbysebu darpariaethau gamblo.  
 
Gellir cysylltu â’r Comisiwn Gamblo ar  www.gamblingcommission.gov.uk 
 
Diffinnir Gamblo yn y Ddeddf fel hapchwarae, betio neu gymryd rhan mewn 
loteri.  
 
Golyga hapchwarae chwarae gêm o siawns am wobr.  
 
Golyga betio roi neu dderbyn bet ar ganlyniad ras, cystadleuaeth neu unrhyw 
ddigwyddiad arall, y tebygolrwydd y bydd rhywbeth yn digwydd neu ddim yn 
digwydd ac a yw rhywbeth yn wir ai peidio.  
 
Loteri yw pan fo raid i rywun dalu er mwyn cymryd rhan mewn trefniant lle 
mae un neu fwy o wobrau’n cael eu dyrannu drwy broses sy’n dibynnu’n gyfan 
gwbl ar hap.  
 
 

http://www.gamblingcommission.gov.uk/


1. CYFLWYNIAD: 
 
1.1Amcanion Trwyddedu  
 
Mae’r Ddeddf Gamblo 2005 yn rhoi’r cyfrifoldeb ar y Cyngor i gynnal ei wahanol 
waith trwyddedu er mwyn hyrwyddo’r tri phrif amcan trwyddedu:   

 rhwystro gamblo rhag bod yn ffynhonnell trosedd neu anhrefn, bod yn 
gysylltiedig â throsedd neu anhrefn neu o gael ei ddefnyddio i gefnogi 
trosedd.   

 sicrhau fod gamblo’n cael ei gynnal mewn modd teg ac agored ac   

 amddiffyn plant a phobl fregus eraill rhag cael eu niweidio neu eu 
camddefnyddio gan amblo.   

    
Dylid nodi fod y Comisiwn Gamblo wedi dweud: “Y gofyniad mewn perthynas 
â phlant yn benodol yw eu gwarchod rhag cael eu niweidio neu eu hecsbloetio 
drwy gamblo”. 
 
Mae’r Cyngor, fel yr Awdurdod Trwyddedu, yn ymwybodol mai’r nod, fel ar 
gyfer Adran 153, wrth wneud penderfyniadau am Drwyddedau Eiddo a 
rhybuddion defnydd dros dro yw y dylid caniatáu’r defnydd o eiddo ar gyfer 
gamblo cyn belled a’i fod yn ystyried ei fod:    
 

 yn unol ag unrhyw god ymarferol perthnasol a roddir gan y Comisiwn 

Gamblo        

 yn unol ag unrhyw arweiniad perthnasol a roddir gan y Comisiwn 

Gamblo  

 yn rhesymol gyson â’r amcanion trwyddedu ac; 

 yn unol â datganiad yr awdurdod ar bolisi trwyddedu  

Daw’r Cyngor felly yn awdurdod trwyddedu o dan Ddeddf Gamblo 2005.  Golyga 
hyn y bydd y Cyngor yn gyfrifol am ganiatáu trwyddedau eiddo yn Ynys Môn ar 
gyfer:   
 

 adeiladau casino   

 bingo mewn neuaddau ac mewn eiddo wedi’i drwyddedu ar gyfer gwerthu 
alcohol   

 eiddo betio gan gynnwys traciau 

 canolfannau hapchwarae i oedolion   

 canolfannau adloniant teuluol  

 a pheiriannau hapchwarae mewn tafarndai a chlybiau  
 
1.2 Proffil 
 
Mae’r Cyngor yn gwasanaethu’r ardal ddaearyddol a adwaenir fel Ynys Môn – 
cyfeirir ati’n aml fel Môn Mam Cymru ac mae dwy bont wych, sef pont enwog 
Telford, ‘Pont Borth’ a Phont Britannia sy’n fwy diweddar, yn ei chysylltu gyda 
thir mawr Gogledd-orllewin Cymru.  Oherwydd ei bod mor agos i Iwerddon, 
mae’n “borth” rhyngwladol strategol i Weriniaeth Iwerddon gyda phorthladd y 



fferi yng Nghaergybi yn cludo 2.5 miliwn o bobl bob blwyddyn dros y môr i ac 
o’r Ynys Werdd. 
 
Gan Ynys Môn y mae’r boblogaeth leiaf yng Nghymru – 68,368 yng nghanol 
2003.   Serch hynny, gydag arfordir o 125 milltir yn cwmpasu ardal sy’n 720 
cilometr sgwâr, Ynys Môn ydyw’r fwyaf o ynysoedd Cymru.  Gweler map o’r ardal 
yn Atodiad A.  Erys yn gadarnle i’r iaith a’r diwylliant Cymreig ac mae’n cynnwys 
22,000 hectar o Ardaloedd o Harddwch Naturiol Eithriadol, 60 safle o Ddiddordeb 
Gwyddonol Arbennig sy’n ategu at 4 o Warchodfeydd Natur Cenedlaethol, 3 
Ardal Diogelwch Arbennig ac 8 ardal sy’n ymgeisio am statws Ardaloedd 
Cadwraeth Arbennig.  
 
Ar hyn o bryd, mae gan y Cyngor 7 Eiddo Betio trwyddedig, 3 Canolfan Adloniant 
Teuluol, 107 Eiddo Trwyddedig gyda Hysbysiadau Peiriannau Gemau, nifer 
cyfyngedig o Drwyddedau Peiriannau Gemau mewn Clybiau ac ychydig dros 200 
o loterïau bach.   
 
Yn ôl Deddf 2005, rhaid i’r Cyngor gyhoeddi ‘Datganiad o Bolisi Trwyddedu’ sy’n 
gosod allan y polisïau y bydd y Cyngor fel rheol yn eu defnyddio i hyrwyddo’r 
amcanion trwyddedu wrth benderfynu ar geisiadau ac adolygiadau o dan y 
Ddeddf.   

 
Cafodd y Polisi hwn ei baratoi gan gadw mewn cof ddarpariaethau’r Ddeddf 
Gamblo, y Canllawiau a dderbyniwyd oddi wrth y Comisiwn Gamblo a’r 
ymatebion a gafwyd yn ystod y broses o ymgynghori.  Bwriedir iddi fod yn 
ddogfen addysgiadol ac yn ddogfen drafod a fydd yn arwain y Cyngor at 
fabwysiadu Datganiad o Bolisi Trwyddedu ffurfiol.    

 
Daw’r polisi i rym ar y dyddiad y bydd yn cael ei fabwysiadu gan y Cyngor ac fe’i 
adolygir yn ôl y gofyn ac o leiaf bob tair blynedd o ddyddiad ei fabwysiadu. 

 
1.3 Awdurdod Cyfrifol 
Mae angen i’r Awdurdod Trwyddedu, drwy reoliadau, nodi’r egwyddorion y bydd 
yn eu gweithredu wrth ymarfer ei bwerau o dan Adran 157(h) o’r Ddeddf er mwyn 
dynodi, yn ysgrifenedig, corff sydd â’r gallu i gynghori’r awdurdod am sut i 
amddiffyn plant rhag niwed. Yr egwyddorion yw:    
  
Yr angen i’r corff fod yn gyfrifol am ardal sy’n cynnwys holl ardal yr Awdurdod 
Trwyddedu; a’r angen i’r corff fod yn atebol i unigolion sydd wedi’u hethol mewn 
modd democrataidd, yn hytrach nag unrhyw grŵp sydd â diddordeb personol.   
  
Yn unol â’r awgrymiad yng Nghanllawiau’r Comisiwn Gamblo ar gyfer 
Awdurdodau Trwyddedu, mae’r awdurdod hwn yn dynodi’r Bwrdd Diogelu Plant 
lleol i’r diben hwn; ond gallai fod yn ddoeth i’r Cyngor gynnwys sefydliadau eraill 
os yw’n credu ei fod yn ddoeth i wneud hynny er mwyn atal niwed corfforol, 
moesol neu seicolegol, yn enwedig lle bydd yn derbyn sylwadau i’r perwyl hwnnw  
 
Mae manylion cyswllt yr holl Awdurdodau Cyfrifol sydd wedi’u nodi o dan Deddf 
Gamblo 2005, wedi eu cynnwys yn Atodiad B.  
 
 
 
 
 



1.4  Parti â Diddordeb:  

At ddibenion Deddf Gamblo 2005, mae unigolyn yn barti â diddordeb, mewn 
perthynas â thrwydded eiddo os, ym marn yr Awdurdod Trwyddedu sy’n rhoi’r 
drwydded neu y gwneir y cais iddynt, fod yr unigolyn:    

 

 Yn byw yn ddigon agos i’r eiddo fel eu bod yn debygol o gael eu heffeithio 

gan y gweithgareddau a awdurdodir; 

 Sydd â buddiannau busnes a allai gael eu heffeithio gan y 

gweithgareddau awdurdodedig; gallai hyn gynnwys, er enghraifft, 

cymdeithasau masnach, elusennau, grwpiau ffydd a chanolfannau 

meddygol.     

 Yn cynrychioli unigolion sy’n bodloni unrhyw un o’r uchod; Cymdeithasau 

Trigolion a Thenantiaid er enghraifft.  

Wrth ystyried a yw unigolyn yn barti â diddordeb, bydd pob achos yn cael 

ei ystyried yn unigol gan ystyried yr amgylchiadau perthnasol, gan 

gynnwys y rhai hynny sy’n cael eu cynnwys yng Nghanllawiau’r Comisiwn 

Gamblo ar gyfer Awdurdodau Lleol.           

 
1.5  Mathau o Drwydded  
 
Mae’r ddogfen yn gosod allan y polisïau y bydd y Cyngor yn eu  defnyddio 
wrth benderfynu  ar geisiadau ar gyfer:  

1. Trwydded Eiddo  
2. Hysbysiadau Defnydd Dros Dro  
3. Hysbysiadau Defnydd Achlysurol  
4. Hawlenni sydd raid eu cael o dan y Ddeddf, a  
5. Cofrestriadau sydd raid eu cael o dan y Ddeddf 

 
1.6  Eiddo trwyddedadwy a thrwyddedau 

   
Mae’r polisi hwn yn ymwneud â’r holl eiddo trwyddedadwy, rhybuddion, 
caniatadau a chofrestriadau sydd wedi eu cynnwys yn narpariaethau’r Ddeddf, 
sef:- 
          
• adeiladau casino  
• adeiladau bingo  
• canolfannau betio, gan gynnwys traciau 
• canolfannau gemau i oedolion  
• canolfannau adloniant i deuluoedd 
 
Ac eithrio yn achos traciau (lle mae’n bosib nad y sawl sy’n rhedeg y trac ac sydd 
â’r Drwydded yw’r person sy’n cynnig y gweithgaredd gamblo) ni fedrir ond 
rhyddhau trwydded i bobl a chanddynt drwydded weithredu berthnasol. Er 
enghraifft, i gael trwydded ar gyfer adeilad bingo, rhaid i’r ymgeisydd hefyd fod â 
thrwydded weithredu ar gyfer bingo. Gellir trosglwyddo trwyddedau adeiladu i 
rywun arall sydd â thrwydded weithredu ddilys. 
 



Yn unol â’r Ddeddf , gall awdurdodau trwyddedau roddi amodau ynghlwm wrth 
drwyddedau adeiladu. Mae Rhan 9 y Canllawiau hyn yn awgrymu’r amodau y 
gellir eu hystyried mewn perthynas â phob math o drwydded. 
 
Yn ychwanegol at drwyddedau, mae yna fathau eraill o awdurdodiadau y gall 
awdurdod trwyddedu eu caniatáu, er enghraifft, awdurdodiadau ar gyfer defnydd 
dros dro o eiddo, rhybuddion defnydd achlysurol a 5 o wahanol fathau o ganiatâd 
ar gyfer canolfannau adloniant i’r teulu nad oes trwydded ar eu cyfer, gemau 
gyda gwobrau, peiriannau gemau mewn adeiladau â thrwydded alcohol a 
chaniatadau ar gyfer gemau clwb a pheiriannau mewn clybiau.          
 
 
1.7 Hawliau Sylfaenol   
             
Yn unol ag amodau’r Ddeddf gall unrhyw unigolyn/cwmni wneud cais am 
amrywiaeth o fathau o ganiatâd a chael eu ceisiadau wedi eu hystyried ar sail 
unigol. Yn ogystal, mae gan unrhyw Barti sydd â Diddordeb neu Awdurdod 
Cyfrifol yr hawl i wneud sylwadau perthnasol ar gais neu i ofyn am adolygiad o 
drwydded neu dystysgrif lle mae darpariaeth iddynt wneud hynny wedi’i nodi 
yn y Ddeddf.   
 
Mae gan ymgeiswyr a’r rhai hynny sy’n gwneud sylwadau perthnasol o ran 
ceisiadau i’r Awdurdod Trwyddedu yr hawl i apelio i’r Llys Ynadon yn erbyn 
penderfyniadau’r Awdurdod Trwyddedu.    
 
Bydd y Cyngor, wrth ymgymryd â’i waith trwyddedu, yn talu sylw dyladwy i’r 
angen i wahardd gwahaniaethu anghyfreithlon ac i hyrwyddo cydraddoldeb a 
pherthynas dda rhwng pobl o wahanol hil.  
 
1.8 Y rhai yr ymgynghorwyd â nhw 
 

        Ymgynghorir yn ffurfiol ynghylch y Datganiad o Bolisi Trwyddedu hwn      
        gyda:  
 

1. Heddlu Gogledd Cymru.  

2. Gwasanaeth Tân ac Achub Gogledd Cymru. 

3. Cynrychiolwyr o ddeiliaid gwahanol drwyddedau eiddo yn yr  

          ardal a fydd yn cael eu heffeithio gan y polisi hwn.  

4. Pobl a busnesau a fyddai’n debygol o gael eu heffeithio gan y     

          gamblo a awdurdodir yn yr Ardal  

 
 Ni fwriedir i’r rhestr uchod fod yn gyflawn, yn wir disgwylir yr ymgynghorir yn 
hynod o eang, gweler Atodiad D am restr gyflawn.  
          
           
Bydd y Cyngor, gan dalu sylw llawn i Ganllawiau’r Comisiwn, yn rhoi’r pwys 
dyladwy ar farn y rhai yr ymgynghorwyd â nhw.  Wrth benderfynu ar faint o 
bwys a ddylid ei roi i sylw penodol, bydd y Cyngor yn cadw mewn cof:  
 

i. pwy sy’n cyflwyno’r sylw (beth yw ei arbenigedd neu ei 
ddiddordeb)  

 
ii. beth allai fod eu cymhelliad  

 



iii. faint o bobl eraill sydd wedi mynegi barn debyg 
 

iv. y graddau y mae’r sylwadau’n berthnasol i faterion y 
dylai’r Cyngor fod yn eu cynnwys yn y ddogfen bolisi.   

 

1.9 Cyfnewid Gwybodaeth  

 
Mae angen i awdurdodau trwyddedu gynnwys yn eu datganiadau yr 
egwyddorion sydd i’w gweithredu gan yr awdurdod wrth ymarfer eu 
swyddogaethau o dan adrannau 29 a 30 o’r Ddeddf mewn perthynas â 
chyfnewid gwybodaeth gyda’r Comisiwn Gamblo a’r swyddogaethau o dan 
adran 350 o’r Ddeddf mewn perthynas â chyfnewid gwybodaeth rhyngddo a’r 
unigolion eraill a restrir yn Atodlen 6 o’r Ddeddf.   
 
Yr egwyddor y mae’r Awdurdod Trwyddedu hwn yn ei weithredu yw y bydd yn 
gweithredu yn unol â darpariaeth Deddf Gamblo 2005 wrth gyfnewid 
gwybodaeth sy’n cynnwys y ddarpariaeth na fydd Deddf Diogelu Data 1998 yn 
cael ei thorri. Bydd yr Awdurdod Trwyddedu hefyd yn rhoi ystyriaeth i unrhyw 
Ganllawiau a roddir gan y Comisiwn Gamblo ar y mater hwn, yn ogystal ag 
unrhyw bwerau perthnasol a roddir gan yr Ysgrifennydd Gwladol o dan y 
pwerau a ddarperir yn Neddf Gamblo 2005.   
 
 
Petai unrhyw brotocolau yn cael eu sefydlu o ran cyfnewid gwybodaeth â 
chyrff eraill yna byddant ar gael.  
 
Gall y Cyngor o bryd i’w gilydd ymarfer ei bwerau o dan adran 115 o Ddeddf 
Trosedd ac Anrhefn 1998 er mwyn cyfnewid data a gwybodaeth gyda’r heddlu 
a phartneriaid eraill er mwyn cyflawni ei amcan statudol o leihau trosedd yn yr 
ardal.  
 
Byddai’r awdurdod yn dymuno gwneud ei broses gwneud penderfyniadau mor 
dryloyw â phosibl a bydd yr holl sylwadau a wneir yn cael eu rhannu â’r holl 
bartïon ar gais. Bydd raid cydymffurfio gyda’r ddeddfwriaeth rhyddid 
gwybodaeth.   

 
1.10 Integreiddio Strategaethau ac osgoi dyblygu  
 

Drwy ymgynghori’n eang cyn cyhoeddi’r Datganiad Polisi hwn, bydd yr 
Awdurdod Trwyddedu yn rhoddi ystyriaeth lawn i’r polisïau lleol sy’n cynnwys 
atal trosedd, diwylliant, cludiant, cynllunio a thwristiaeth fel rhan o strategaeth 
integredig ar gyfer yr Awdurdod Trwyddedu, yr Heddlu ac asiantaethau eraill. 
Efallai na fydd rhai o’r strategaethau hyn yn ymwneud yn uniongyrchol â 
hyrwyddiad y tri amcan trwyddedu, ond efallai y byddant yn effeithio’n 
anuniongyrchol arnynt.   
 
Wrth ystyried unrhyw gais, bydd yr Awdurdod Trwyddedu yn osgoi dyblygu 
gwaith gydag unrhyw gyfundrefnau rheoleiddiol eraill i’r graddau y mae 
hynny’n bosibl. Felly, ni fydd yr Awdurdod Trwyddedu yn rhoi amodau ar 
drwydded oni bai yr ystyrir eu bod yn angenrheidiol, yn rhesymol ac yn 
gyfatebol i’r defnydd o’r eiddo ar gyfer gamblo ac yn gyson â’r amcan 
trwyddedu.   
  
 



 
1.11  Strategaeth Gymunedol Datblygiad Cynaliadwy  
 
Mae Deddf Llywodraeth Leol 2000 yn nodi bod angen i’r holl awdurdodau lleol 
gynhyrchu strategaeth gymunedol o fewn fframwaith Strategaeth Datblygiad 
Cynaliadwy'r DU - “Gwell ansawdd bywyd” a strategaethau rhanbarthol 
perthnasol. 
 
Mae strategaethau cymunedol yn darparu canolbwynt ar gyfer adnabod 
materion lleol a dyheadau o ran cynhwysiant cymdeithasol, gwarchod yr 
amgylchedd, cyflogaeth a datblygiad economaidd.  
 
Mae partneriaethau strategol lleol, sydd fel arfer yn cynnwys yr heddlu, 
awdurdodau lleol, byrddau iechyd lleol a chynrychiolwyr o fyd addysg, busnes 
a’r sefydliadau sector gwirfoddol, yn gyfrifol am gyflawni amcanion y cytunir 
arnynt yn lleol.   
 
Yn unol â Deddf Trosedd ac Anrhefn 1998 mae’n rhaid i awdurdodau lleol roi 
ystyriaeth i effaith tebygol gweithrediad eu swyddogaethau ar drosedd ac 
anhrefn yn yr ardal a gwneud popeth o fewn eu gallu er mwyn atal trosedd ac 
anrhefn yn yr ardal. Bydd yr Awdurdod Trwyddedu yn rhoi ystyriaeth benodol 
i’r effaith tebygol y bydd trwyddedu yn ei gael ar drosedd ac anrhefn yn y Sir, 
yn enwedig wrth ystyried y lleoliad, effaith, gweithrediad a rheolaeth yr holl 
geisiadau trwydded, adnewyddiadau ac amrywiadau amodau.    
 



2.    DEDDFWRIAETH, POLISI A STRATEGAETHAU 
 
Ni fydd dim yn y Datganiad o Bolisi hwn yn:  

1. Tanseilio hawliau unrhyw berson i gyflwyno cais o dan y Ddeddf am 
sawl math o ganiatâd ac i gael y cais wedi’i ystyried yn ôl ei deilyngdod 
ei hun NEU’n  

2. Goresgyn hawl unrhyw berson i gyflwyno sylwadau ar unrhyw gais 
neu ofyn am adolygiad o drwydded neu hawlen lle mae’r Ddeddf yn 
caniatáu hynny.  

 

     Y man cychwyn ar gyfer penderfynu ar geisiadau fydd rhagdybio y dylid 
caniatáu’r cais, heb amodau.  Dim ond pan fydd eu hangen i gyfarfod ag 
anghenion yr amcanion trwyddedu yr ystyrir amodau ac ni fydd unrhyw amod 
a osodir yn or lawdrwm ond bydd yn gymesur â’r cais ac â’r ‘risgiau’ a 
ragwelir.  Fel rheol, ystyrir na fydd angen amodau os oes deddfwriaeth arall 
sy’n cyflawni’r un amcan.   

 
        Gwerthfawrogir, fel y nodir yng Nghanllawiau’r Comisiwn Gamblo ar gyfer 

awdurdodau lleol nad yw “gwrthwynebiad moesol tuag at gamblo yn rheswm 
dilys ar gyfer gwrthod ceisiadau am Drwyddedau Eiddo” ac nid yw galw sydd 
heb ei fodloni yn faen prawf ar gyfer awdurdod trwyddedu. 

 
  Mae’r Amodau Trwydded a Chod Ymarfer (LCCP) a gyhoeddir gan y 

Comisiwn Gamblo yn rhoi cyfrifoldeb pellach ar ddeiliaid yr eiddo i gwblhau 
asesiad risg yn seiliedig ar God 8 sef y cod cyfrifoldeb cymdeithasol. Bydd y 
Cyngor yn rhoi ystyriaeth i’r cod hwn wrth ystyried ceisiadau. Mae hyn wedi’i 
gynnwys yn Adran 6 o’r Polisi.  
 
Wrth benderfynu ar gais am drwydded eiddo neu adnewyddu trwydded eiddo, 
telir sylw i ba mor agos yw’r eiddo at ysgolion, canolfannau oedolion bregus 
neu at ardaloedd trigiannol gyda nifer fawr o deuluoedd â phlant.  Ystyrir 
hefyd pa mor fawr yw’r eiddo gamblo a sut y bydd yn gweithio.  Fodd bynnag, 
penderfynir ar bob achos yn ôl ei deilyngdod.  Felly, os gall ymgeisydd 
ddangos mewn gwirionedd sut y gallai oresgyn bryderon ynghylch amcan 
trwyddedu, bydd hyn yn cael ei ystyried.  
 

Mae trwyddedu’n golygu rheoli eiddo trwyddedig, Hysbysiadau Defnydd Dros 
Dro a Hysbysiadau Defnydd Achlysurol o dan delerau’r Ddeddf.  Gellir gosod 
amodau ar drwyddedau ar gyfer ymdrin â materion sydd o dan reolaeth 
trwyddedeion unigol.   
 

Wrth ystyried a ddylid gosod amodau ar drwyddedau, dylai’r Cyngor 
ganolbwyntio’n bennaf ar beth fyddai effaith uniongyrchol y gweithgareddau sy’n 
digwydd mewn eiddo trwyddedig ar y cyhoedd sy’n byw neu’n gweithio yn yr 
ardal honno.  Gall yr Ysgrifennydd Gwladol, drwy reoliad, ddarparu ar gyfer 
gosod amod benodol ar Drwydded Eiddo fel amod ‘fandadol neu ‘ddiofyn’.  Wrth 
benderfynu ar gais, ni ddylai’r Awdurdod Trwyddedu dalu sylw i’r gofyn am yr hyn 
sy’n cael ei ddarparu.    
 

Mae’r Cyngor yn cydnabod fod sawl ffordd arall ar gael ar wahân i drwyddedu 
o dalu sylw i  achosion o ymddygiad afreolus a allai ddigwydd y tu allan i eiddo 
trwyddedig, gan gynnwys:  

1. Rheoli cynllunio  



2. Gwaith i greu amgylchedd diogel a glân yn yr ardaloedd hynny    

      mewn partneriaeth â busnesau lleol, cwmnïau cludiant ac   

      Adrannau eraill o’r Cyngor. 

3. Cysylltiad rheolaidd gyda’r Heddlu ynghylch problemau gorfodi’r   

      gyfraith pan geir anrhefn ac ymddygiad gwrthgymdeithasol   

4.  Hawliau’r Heddlu, awdurdodau cyfrifol eraill neu drigolion neu   

      fusnes lleol i ofyn am adolygiad o’r drwydded  
 

Bydd gofyn i wrthwynebwyr ddweud i ba un neu ragor o’r Amcanion 
Trwyddedu y mae eu gwrthwynebiad yn berthnasol iddynt, fel y nodir yn adran 
1.1 uchod cyn y bydd yr Awdurdod Trwyddedu’n gallu ei ystyried.  
 
Pan fo person, sydd naill ai’n cael ei effeithio’n uniongyrchol gan y cais neu 
sy’n byw gerllaw eiddo yr ystyrir ei drwyddedu, yn cyflwyno’i hun fel 
cynrychiolydd trigolion y cyffiniau, bydd yr Awdurdod Trwyddedu fel arfer yn 
gofyn am brawf ei fod yn eu cynrychioli mewn gwirionedd 
 
Bydd y Cyngor, wrth ymgymryd â’i swyddogaeth drwyddedu, yn rhoi sylw 
dyledus i’r angen i wneud i ffwrdd â gwahaniaethu anghyfreithlon ac i 
hyrwyddo cydraddoldeb a pherthnasau da rhwng pobl o wahanol grwpiau hîl. 
 
2.1 Deddfwriaeth 
 

           Wrth gyflawni ei swyddogaethau trwyddedu dan Ddeddf Gamblo 2005 bydd 
raid i’r Cyngor ystyried deddfwriaethau eraill, gan gynnwys:  
 

1. Adran 17 Deddf Trosedd ac Anrhefn 1988  

2. Deddf Hawliau Dynol 1998 

3. Deddf Iechyd a Diogelwch yn y Gwaith ayb 1974; 

4. Deddf Gwarchod yr Amgylchedd 1990; 

5. Deddf Ymddygiad Gwrthgymdeithasol 2003;  

6. Deddf Cysylltiadau Hiliol (a ddiwygiwyd) 1976 

7. Deddf Trwyddedu 2003 

8.     Gorchymyn Datganiadau Rheolaethol (Diogelwch Tân) 2005  

Fodd bynnag, ni fwriedir i’r polisi ddyblygu’r ddeddfwriaeth bresennol na’r 
trefniadau rheolaethol sydd eisoes yn ymrwymo cyflogwyr a gweithredwyr.  
 
2.2  Perthynas gyda Pholisïau Cynllunio  

 
           Wrth benderfynu ar gais ni fedrir, yn unol â thelerau’r Ddeddf, gymryd i 

ystyriaeth ganiatâd cynllunio neu reoliadau adeiladu ac/neu gyfyngiadau 
cynllunio.   
  

           Nid yw galw heb ei ddiwallu yn ystyriaeth y telir sylw iddo wrth benderfynu ar 
gais am drwydded eiddo o dan Ddeddf Gamblo 2005.  

           Mae’r broses o gyflwyno Caniatâd dros Dro am drwydded eiddo yn broses 
wahanol ac ar wahân i ryddhau Caniatâd Cynllunio.  Rhaid gwneud cais a 
derbyn caniatâd Cynllunio a Rheoliadau Adeiladu cyn y gellir cychwyn ar 
unrhyw ddatblygu.  



 
2.3 Strategaethau Cenedlaethol  
 

Bydd y Cyngor hefyd yn ceisio cyflawni ei gyfrifoldebau fel y cânt eu nodi yn 
Strategaethau eraill y Llywodraeth, i’r graddau y maent yn effeithio ar ei waith 
trwyddedu.  
 

2.4 Strategaethau a Pholisïau Lleol  
 

Bydd y Cyngor yn ystyried ceisiadau gan gadw mewn cof y polisïau lleol eraill 
a fabwysiadwyd, gan gynnwys Gweledigaeth, Amcanion Strategol a 
Blaenoriaethau’r Cyngor.  
 

2.5 Amgylchedd Trwyddedu Priodol  
 

Mae’r Canllawiau ar gyfer Awdurdodau Lleol a’r Amodau Trwyddedu a 
Chodau Ymarfer (LCCP) sy’n dechrau ym Mai 2015, yn nodi materion 
ychwanegol y dylai’r Awdurdod Trwyddedu roi ystyriaeth iddynt wrth ystyried 
ceisiadau trwyddedu ar gyfer Eiddo Trwyddedig.  
 
Mae Canllaw 19, amod LCCP 16 a chod 9 yn nodi cyfyngiadau ar 
weithgareddau gamblo mewn eiddo, y cyfeiriwyd atynt yn flaenorol fel prif 
weithgaredd gamblo. Bydd yr Awdurdod Trwyddedu yn ystyried unrhyw gais 
yn seiliedig ar y darpariaethau yn y codau a’r arweiniad hwn.   
 
Lle darperir cyfleusterau gamblo mewn eiddo fel gweithgaredd sy’n 
ychwanegol at brif ddiben yr eiddo; e.e. ardaloedd cyfleusterau priffyrdd a 
chanolfannau siopa, bydd yr Awdurdod Trwyddedu yn disgwyl i’r ardal gamblo 
gael ei diffinio’n glir er mwyn sicrhau bod cwsmeriaid yn gwbl ymwybodol eu 
bod yn dewis mynd i mewn i ardal gamblo a bod yr ardal yn cael ei 
goruchwylio’n briodol bob amser.   
 
Bydd y Cyngor yn ystyried y pethau hyn a ffactorau perthnasol eraill wrth iddo 
wneud ei benderfyniad, yn ddibynnol ar holl amgylchiadau’r achos. 
 
Mae darpariaethau mynediad perthnasol y Comisiwn Gamblo ar gyfer pob 
math o eiddo sydd wedi eu hatgynhyrchu isod: 
 
Casinos 
Mae’n rhaid i’r brif fynedfa i’r eiddo fod oddi ar stryd (fel y diffinnir yn 7.24 y 
Canllawiau). Ni ddylid cael unrhyw fynediad i gasino o eiddo a ddefnyddir yn 
llawn neu gan amlaf gan blant a/neu bobl ifanc.   
 
Ni ddylai unrhyw gwsmer allu mynd i mewn i gasino yn uniongyrchol o eiddo 
arall sydd â Thrwydded Eiddo gamblo.  
 
 
Canolfan Hapchwarae Oedolion  
Ni ddylai unrhyw gwsmer allu cael mynediad i’r eiddo yn uniongyrchol o 
unrhyw eiddo gamblo trwyddedig arall.   
 
Siopau Betio  
Rhaid i’r fynedfa fod o’r stryd (fel y diffinnir ym mharagraff 7.23 o Ganllawiau 
Awdurdodau Trwyddedu) neu o eiddo arall sydd â Thrwydded Eiddo betio. 
 



Dim mynediad uniongyrchol o siop fetio i eiddo arall a ddefnyddir ar gyfer 
gwerthu eiddo neu wasanaethau. Mewn gwirionedd, ni ellir cael mynedfa i 
siop fetio o unrhyw fath o siop ac ni allech gael siop fetio yng nghefn caffi – 
byddai’n rhaid i’r holl ardal fod wedi’i thrwyddedu.  
 
Traciau 
· Ni ddylai unrhyw gwsmer allu cael mynediad i’r eiddo yn uniongyrchol o: 
- gasino 
- canolfan hapchwarae oedolion  
 
Eiddo Bingo 
·Ni ddylai unrhyw gwsmer allu cael mynediad i’r eiddo yn uniongyrchol o:  
- gasino  
- canolfan hapchwarae oedolion  
- eiddo betio, heblaw am drac  
 
Canolfan Adloniant Deuluol  
·Ni ddylai unrhyw gwsmer allu cael mynediad i’r eiddo yn uniongyrchol o: 
- gasino 
- canolfan hapchwarae oedolion 
- eiddo betio, heblaw am drac  
 
Mae Rhan 7 o Ganllawiau’r Comisiwn Gamblo i Awdurdodau Trwyddedu yn 
cynnwys arweiniad pellach ar y mater, y bydd yr awdurdod hwn hefyd yn ei 
ystyried wrth wneud penderfyniadau.   
 
 

3. GWNEUD PENDERFYNIADAU 
 
3.1  Gweinyddu, Ymarfer a Dirprwyo Swyddogaethau  
 
Gall pwerau a dyletswyddau’r Awdurdod Trwyddedu gael eu cyflawni gan y 
Pwyllgor Trwyddedu, gan Is-Bwyllgor neu gan un neu fwy o swyddogion sy’n 
gweithredu yn unol â’r awdurdod dirprwyedig. 
 
Ystyrir y bydd nifer o’r swyddogaethau yn rhai gweinyddol eu natur ac ni 
ragwelir unrhyw feysydd dadleuol. O ran effeithlonrwydd a bod yn gost 
effeithiol fe gyflawnir y pethau hyn, gan amlaf, gan Swyddogion.  
 
Mae’r amserlen ganlynol yn nodi’r ddirprwyaeth o swyddogaethau a 
argymhellir a phenderfyniadau yn ôl arweiniad. Fodd bynnag, gall yr 
Awdurdod Trwyddedu gyfeirio unrhyw fater i’r Pwyllgor Trwyddedu neu Is-
Bwyllgor.   
  
Mae’r amserlen ar gyfer dirprwyo swyddogaethau trwyddedu wedi’i hatodi fel 

Atodiad B.  
 
3.2  Gweithdrefn Apeliadau 
Mae hawliau trydydd parti i apelio os ydynt yn teimlo wedi’u tramgwyddo gan 
yr Awdurdod Trwyddedu wedi eu nodi yn Adrannau 206 i 209 o Ddeddf 2005. 
Rhaid cyfeirio apeliadau at Lys Ynadon yr ardal lle mae’r Awdurdod 
Trwyddedu, sydd wedi ystyried y cais, wedi’i leoli.   
Rhaid dechrau apêl drwy roi rhybudd o’r apêl gan y sawl sy’n apelio, i Lys 
Ynadon Caernarfon o fewn cyfnod o 21 diwrnod, yn dechrau gyda’r diwrnod yr 



hysbyswyd yr unigolyn gan yr Awdurdod Trwyddedu o’r penderfyniad y mae 
wnelo’r apêl ag ef.  
 
Wrth benderfynu ar yr apêl, gall y Llys:  
Ddiystyru’r apêl; 
Disodli’r penderfyniad yr apeliwyd yn ei erbyn gyda phenderfyniad arall y 
gallai’r Awdurdod Trwyddedu fod wedi’i wneud:   
 
Dychwelyd yr achos i’r Awdurdod Trwyddedu er mwyn gwaredu’r apêl yn unol 
â chyfeiriad y Llys. 
 
Gwneud gorchymyn am gostau  

  

3.3 CWYNION YN ERBYN EIDDO TRWYDDEDIG  
 

        Bydd y Cyngor yn ymchwilio i gwynion yn erbyn eiddo trwyddedig o ran 
materion sy’n berthnasol i’r amcanion trwyddedu y mae ganddo gyfrifoldeb 
amdanynt.  Anogir pawb i gwyno’n gyntaf wrth y trwyddedai neu’r busnes a 
cheisio datrys y mater eu hunain.  

 
Pan fo parti â diddordeb yn cyflwyno sylwadau dilys ynghylch eiddo 
trwyddedig, neu’n cyflwyno cais dilys am adolygu trwydded, gall y Cyngor yn 
gyntaf argymell cyfarfod cymodi i geisio egluro a datrys y broblem.   

 
Ni fydd y broses yn amharu ar hawl unrhyw barti â diddordeb i ofyn i’r pwyllgor 
trwyddedu ystyried gwrthwynebiadau dilys a bydd gan ddeilydd trwydded hawl 
i wrthod cymryd rhan mewn cyfarfod cymodi.   

 
Rhoddir yr ystyriaeth briodol i bob sylw perthnasol oni bai yr ystyrir eu 
bod yn amherthnasol, yn ddisylwedd neu’n flinderus neu os na fydd yn 
achosi’r Cyngor i addasu/diddymu/gwahardd y drwydded  
 
3.4 Adolygiadau Trwyddedu  
 

         Bydd y Cyngor yn cynnal adolygiad o’r drwydded eiddo pan fydd yn derbyn 
cais ffurfiol yn unol â’r Ddeddf i’w hadolygu mewn perthynas ag un neu ragor 
o’r Amcanion Trwyddedu.  Gallai sylwadau fod ynghylch yr hyn sy’n digwydd 
yn yr eiddo, gan gynnwys y canlynol:  
 

 Defnydd o eiddo trwyddedig i werthu a dosbarthu cyffuriau Dosbarth A 
a golchi cynnyrch troseddau cyffuriau.  

 Defnyddio eiddo trwyddedig ar gyfer gwerthu a dosbarthu drylliau 
anghyfreithlon 

 Defnyddio eiddo trwyddedig ar gyfer puteinio neu werthu pornograffi 
anghyfreithlon 

 Defnyddio eiddo trwyddedig fel canolfan gweithgaredd troseddol wedi’i 
drefnu.  

 Defnyddio eiddo trwyddedig i drefnu ymosodiadau hiliol, homoffobig 
neu drais rhywiol.  

 Defnyddio eiddo trwyddedig ar gyfer gwerthu tybaco neu nwyddau 
wedi’u smyglo 



 Defnyddio eiddo trwyddedig ar gyfer gwerthu nwyddau wedi’u lladrata  

 Bod plant neu bobl fregus yn cael eu peryglu  

 

Rhoddir yr ystyriaeth briodol i bob sylw perthnasol ond anwybyddir sylwadau 
sy’n disgyn i’r categorïau canlynol:  

a) ar sail nad oes sylwedd iddo  

b) ar sail ei fod yn flinderus  

c) ar sail ei fod yn amherthnasol  

d) ar sail na fyddai’r sylw yn achosi’r Cyngor i ddiddymu neu 
atal trwydded neu dynnu neu osod amodau ar Drwydded 
yr Eiddo   

e) ar sail ei fod yn sylweddol yr un fath â sylw a gyflwynwyd 
mewn cais blaenorol ynghylch yr un eiddo; neu 

f) ar sail ei fod yn sylweddol yr un fath a sylw a wnaed pan 
oedd y cais am Drwydded Eiddo’n cael ei ystyried.  

Gall y Cyngor ei hunan hefyd benderfynu y dylid adolygu Trwydded Eiddo.   
          
        Unwaith mae adolygiad wedi’i gwblhau mae’n rhaid i’r Cyngor, cyn gynted ag 

y bydd hynny’n bosibl, hysbysu deilydd y drwydded, yr ymgeisydd, y comisiwn 
ac unrhyw un a wnaeth gynrychioliadau, Prif Gwnstabl yr Heddlu a Chyllid a 
Thollau Ei Mawrhydi. 

 
4. Gweinyddu  

 
4.1 Ceisiadau  
 
Dim ond person sydd un ai wedi derbyn NEU wedi ymgeisio am Drwydded 
Gweithredu sy’n ei awdurdodi i gynnal y gweithgaredd all ymgeisio am 
Drwydded Eiddo ar gyfer y gweithgaredd hwnnw.   
 
Rhaid cyflwyno asesiad o sut y bydd yr ymgeisydd yn hyrwyddo pob Amcan 
Trwyddedu ar ffurf Atodlen Gweithredu ysgrifenedig gyda phob cais am gael, 
trosglwyddo neu amrywio trwydded eiddo.  Gall Ymgeisydd ofyn am gyngor  
gan y Cyngor ynghylch faint o wybodaeth a ddylid ei gyflwyno.  Gweler hefyd 
Asesiadau Risg. 
 
Bydd y cyngor yn cynghori faint o fanylion y dylid eu cyflwyno a bydd hynny yn 
gymesur â natur y cais a gyflwynir.  

 
4.2 Amodau 
 

Rhoddir amodau sy’n gymesur ac yn addas ar gyfer y busnes, y sefydliad 
neu’r unigolyn ar drwyddedau.   Bydd y Cyngor yn dibynnu’n bennaf ar gyngor 
a geir gan y Comisiwn Gamblo ac yn gosod amodau yn unol ag amgylchiadau 
pob cais unigol.  
  
Bydd amodau a osodir ar drwyddedau eiddo yn adlewyrchu strategaethau atal 
trosedd lleol, i'r graddau y mae hynny’n bosibl.  Er enghraifft, byddai’n addas 
gofyn am deledu cylch cyfyng mewn rhai eiddo.   
 



4.3  Gorfodaeth 
 

Bydd y Cyngor yn cael ei arwain gan Ganllawiau’r Comisiwn Gamblo ar gyfer 
Awdurdodau Lleol, y Cod Rheolyddion a Pholisi Gorfodaeth y Cyngor. Bydd y 
Cyngor yn ymdrechu i fod yn  
 

 Gymesur: dim ond pan fo angen gwneud hynny y bydd 
rheoleiddwyr yn ymyrryd; bydd yr hyn a gynigir yn addas ar gyfer 
y risg a welir ac yn costio cyn lleied â phosibl.  

 Atebol:  Bydd rheoleiddwyr yn gallu cyfiawnhau penderfyniadau a 
bydd pob gwybodaeth ar gael i’r cyhoedd.  

 Cyson:  bydd rheolau a safonau yn gyson ac yn cael eu 
gweithredu’n deg.  

 Tryloyw:  bydd rheoleiddwyr yn agored ac yn ymdrechu i gadw’r 
rheoliadau’n syml ac yn hawdd eu deall.   

 Wedi’u targedu:  bydd rheoli’n canolbwyntio ar y broblem ac yn 
achosi’r lleiaf posibl o sgîl-effeithiau.  

 
Bydd y Cyngor yn ceisio osgoi dyblygu gyda threfniadau rheolaethol eraill cyn 
belled a bo modd. 
 

Sefydlir cynllun o archwilio eiddo’n rheolaidd a phenderfynir pa mor aml y 
gwneir hynny yn ôl yn risg sy’n codi o’r eiddo h.y. bydd eiddo lle’r ystyrir fod 
mwy o risg yn cael ei archwilio’n amlach nag eiddo sydd â llai o risg.    
 
Wrth benderfynu ar risg, ystyrir y canlynol:   
 
                    natur y gamblo sy’n digwydd yn yr eiddo  
                    leoliad yr eiddo mewn perthynas ag ysgolion ayb.  
                    y gweithdrefnau sydd gan y rheolwyr ar gyfer cwrdd â’r   
                    amcanion trwyddedu.  
 
Gellir archwilio ar hap hefyd, yn ôl disgresiwn y tîm trwyddedu, pan ystyrir fod 
hynny’n angenrheidiol i gyfarfod ag amcan trwyddedu neu pan dderbynnir 
cwyn.  Bydd yr Ardal yn cael ei monitro am eiddo didrwydded.  
 

Bydd y Cyngor yn cydweithio’n agos gyda’r heddlu i orfodi deddfwriaeth 
trwyddedu.  Bydd yn annog yr heddlu i rannu gwybodaeth ynghylch 
trwyddedeion ac eiddo trwyddedig o dan Ddeddf Trosedd ac Anhrefn 1998.  

 
Y Comisiwn Gamblo yw’r corff gorfodaeth ar gyfer y trwyddedau gweithredu a 
phersonol. Mae hefyd yn werth nodi nad yr Awdurdod Trwyddedu sy’n delio 
gyda phryderon am weithgynhyrchu, cyflenwi neu atgyweirio peiriannau 
hapchwarae, dylid hysbysu’r Comisiwn Gamblo am faterion o’r fath. 
 
Bydd yr Awdurdod Trwyddedu yn ystyried canllawiau’r Comisiwn Gamblo a 
gyhoeddwyd ym mis Chwefror 2015 (neu unrhyw ddiwygiadau dilynol) ‘Ymdrin 
â Phrofion Prynu’ wrth ystyried cynnal profion prynu mewn eiddo gamblo. 
Bydd y Cyngor hefyd yn dilyn ei bolisïau a’i weithdrefnau ei hun o ran y 
defnydd o bobl dan oed ar gyfer profion prynu.   
 
Bydd yr Awdurdod Trwyddedu hefyd yn cadw i fynyd â’r datblygiadau o ran 
gwaith y Gweithredwr Rheoliadau Gwell wrth ystyried swyddogaethau rheoli 
yr awdurdodau lleol.   

 



 
4.4 Casinos 
 
Does dim penderfyniad i wahardd casinos yn y Sir ar hyn o bryd.  Fodd 
bynnag, mae’r Cyngor yn cadw’r hawl i adolygu hyn ac efallai y bydd, rywbryd, 
yn penderfynu peidio â chaniatáu casinos.  Does dim casinos yn y Sir ar hyn o 
bryd.  

 
Pe byddai’r Cyngor yn cymryd penderfyniad o’r fath, byddai’n cael ei wneud 
gan y Cyngor Llawn ar ôl trafodaeth drwyadl a byddai’r rhesymau paham y 
penderfynwyd felly’n cael eu cofnodi.  Ni fyddai hawl i apelio yn erbyn 
penderfyniad o’r fath.  

 
4.5 Canolfannau Adloniant Teuluol Ddidrwydded 

    
Pan nad oes gan eiddo Drwydded Eiddo ond dymunir cael peiriannau 
hapchwarae gellir cyflwyno cais i’r awdurdod trwyddedu am y caniatâd hwn. 

 
Dim ond os yw’r awdurdod trwyddedu’n fodlon y defnyddir yr eiddo fel 
Canolfan Adloniant Teuluol didrwydded, ac os ymgynghorwyd gyda phrif 
swyddog yr heddlu, y rhoddir caniatâd.  Yr hyn a ystyrir yn berthnasol wrth 
benderfynu ar y cais fydd addasrwydd yr ymgeisydd, megis a oes ganddo 
unrhyw record droseddol a fyddai’n ei wneud yn anaddas i redeg canolfan 
adloniant teuluol, ac addasrwydd yr eiddo o ran lleoliad ac a oes yno hanes o 
anhrefn. 

 
Byddai’r Awdurdod yn disgwyl i’r ymgeisydd ddangos y byddai yna bolisïau a 
gweithdrefnau yn eu lle er mwyn amddiffyn plant rhag niwed. Yn y cyswllt 
hwn, ni fyddai niwed wedi’i gyfyngu i niwed o ganlyniad i gamblo ond byddai’n 
cynnwys ystyriaethau amddiffyn plant ehangach megis hyfforddiant staff am 
driwantiaeth posibl, sut i ddelio â phlant nad ydynt yn cael eu goruchwylio, 
plant ifanc iawn neu blant sy’n achosi problemau yn yr eiddo neu yn y 
cyffiniau.     

 
4.6 Canllawiau Ychwanegol  
 
Mae’r Cyngor yn nodi fod y term ‘Peiriant Hapchwarae’ erbyn hyn yn golygu 
pob peiriant gamblo ac mae’r term yn cael ei ddefnyddio yn y Ddeddf gan ei 
fod yn un hawdd i’w ddeall.  Mae’r diffiniad o ‘beiriannau hapchwarae’ yn 
ehangach yn Neddf Gamblo 2005 nag mewn deddfwriaeth gamblo o’r blaen 
ac mae’n berthnasol i bob math o weithgareddau gamblo y gellir eu cynnal ar 
beiriant, gan gynnwys betio ar  ddigwyddiadau rhithiol.  

 
Dylid nodi, fodd bynnag, fod gwahaniaeth o hyd rhwng peiriannau sy’n profi 
sgil a pheiriannau hapchwarae a bod dal eithriadau pwysig ynghylch pam nad 
yw peiriant yn cael ei ystyried yn beiriant hapchwarae hyd yn oed pan mae’n 
cael ei ddefnyddio ar gyfer gamblo, er enghraifft, cyfrifiadur personol yn y 
cartref.  

 
Mae Deddf Gamblo 2005 yn rhoi’r hawl i’r Ysgrifennydd Gwladol baratoi 
rheoliadau i ddiffinio pedwar dosbarth o beiriannau hapchwarae.  Dangosir y 
manylion sydd ar gael gan y Comisiwn Gamblo ar hyn o bryd yn Atodiad E 
ynghyd â thabl yn crynhoi’r darpariaethau.  Nid yw’r Comisiwn Gamblo wedi 
gorffen ymgynghori ynghylch hyn eto.  



 
 
4.7 Loterïau Bychan  
 
Bydd y Cyngor yn dal i drwyddedu loterïau bychan ond gyda gweithdrefnau 
ychydig yn wahanol.  Cyhoeddir y manylion fis Medi 2006 gan y Comisiwn 
Gamblo.  Gellir cael manylion pellach ar wefan y Comisiwn Gamblo o dan 
‘Guidance to Licensing Authourities – Small Society Lotteries. 

 
Bydd yr Awdurdod yn mabwysiadu agwedd sy’n seiliedig ar risg tuag at ei 
gyfrifoldebau gorfodi ar gyfer loterïau cymdeithasau bach. Mae’r awdurdod yn 
ystyried y gallai’r rhestr ganlynol o bethau, er nad yw’n rhestr gyfyngedig, 
effeithio ar statws risg y gweithredwr:   
 

 cyflwyno dychweliadau hwyr (rhaid cyflwyno dychweliadau ddim 
hwyrach na thri mis ar ôl y dyddiad y cynhaliwyd y loteri).   

 byddai cyflwyno dychweliadau anghyflawn neu anghywir  
yn torri’r cyfyngiadau ar gyfer loterïau cymdeithasau bach  

 
4.8 Eiddo wedi’i rannu  
Bydd y Cyngor yn talu sylw penodol os bydd unrhyw faterion yn ymwneud ag 
is-rannau o un adeilad neu blot a byddant yn sicrhau y glynir wrth amodau 
gorfodol yn ymwneud â mynediad.   
 
Yn y cyswllt hwn bydd y Cyngor yn ystyried: 
Os oes gan yr eiddo gofrestriad ar wahân ar gyfer trethi busnes. 
Os yw’r eiddo cyfagos yn berchen i unigolyn gwahanol.  
Os gellir cael mynediad i’r eiddo cyfagos o’r stryd neu’r dramwyfa gyhoeddus. 
Os gellir ond cael mynediad gan eiddo gamblo trwyddedig eraill.  

 

5. Amodau Trwyddedu a Chodau Ymarfer 2015 (LCCP)  

Fe wnaeth y Comisiwn Gamblo ryddhau LCCP ym mis Chwefror 2015 gyda 
dyddiad dechrau o Mai 2015. Fe wnaeth y cod gryfhau anghenion y cod 
cyfrifoldeb cymdeithasol (SR). Gellir cael mynediad i fanylion y codau LCCP 
ac SR drwy wefan y Comisiwn Gamblo drwy fynd i  
www.gamblingcommission.gov.uk    
 
Mae’r cod yn nodi bod angen i weithredwyr:  
  

 Goruchwylio cwsmeriaid yn effeithiol ar eiddo gamblo ac adnabod 
cwsmeriaid a allai fod yn agored i risg cysylltiedig â gamblo.  

 O Ebrill 2016 ymlaen, bod â chynllun mewn lle er mwyn galluogi 
cwsmeriaid i hunan-eithrio eu hunain o’r holl weithredwyr o fath tebyg 
yn yr ardal lle maent yn byw ac yn gweithio.   

 Meddu ar amrywiaeth o fesurau cysylltiedig â marchnata er mwyn 
sicrhau cyfrifoldeb cymdeithasol sy’n dryloyw ac nad yw’n 
gamarweiniol. 

 O Ebrill 2016 ymlaen, cynhyrchu asesiad risg ar eiddo unigol, a 

 Cael polisïau, gweithdrefnau a mesurau rheoli yn eu lle er mwyn lliniaru 
risgiau lleol i’r amcanion trwyddedu. 

 
 
 
 



6 Asesiadau Risg – Eiddo Betio  
6.1  
Mae angen asesiadau risg o’r fath gan ymgeiswyr newydd a gan ddalwyr 
trwydded presennol sydd am amrywio trwydded. Mae’r cod yn nodi bod angen 
i holl weithredwyr: Casinos, AGC, Eiddo Bingo, FEC, siopau betio a 
chyfryngwyr betio o bell i asesu risgiau lleol i’r amcan trwyddedu ac i gael 
polisïau, gweithdrefnau a mesurau rheoli yn eu lle er mwyn ceisio lliniaru’r 
risgiau hynny.  
 
6.2 Yn unol â’r cod AR mae angen i weithredwyr sicrhau bod yr asesiad risg 
ar gael ar gyfer awdurdodau trwyddedu pan gyflwynir cais un ai am drwydded 
Eiddo Newydd neu ar gyfer amrywio Trwydded Eiddo, neu fel arall ar gais a 
bydd hyn yn ffurfio rhan o broses Arolygu’r Awdurdod Lleol a gellir gwneud 
cais i’w weld pan fydd swyddogion yn ymchwilio i gwynion.   
 
6.3 Mae’r cod yn nodi bod yn rhaid i’r Awdurdod Trwyddedu nodi’r materion 
maent yn disgwyl i’r gweithredwr eu hystyried yn yr asesiad risg yn ei 
ddatganiad polisi a byddai’r Awdurdod Trwyddedu hwn yn argymell y dylai 
gweithredwyr ystyried y materion canlynol wrth wneud eu hasesiad risg:   
 

 Gwybodaeth sydd gan ddeilydd y drwydded am hunan waharddiadau 
ac achosion o gamblo dan oed, 

 Tueddiadau hapchwarae a allai adlewyrchu taliadau budd-daliadau 

 Trefniadau ar gyfer cyfnewid gwybodaeth yn lleol mewn perthynas â 
hunan waharddiadau a thueddiadau hapchwarae.  

 Lleoliad dinesig megis pellter o ysgolion, masnach amgylcheddol, 
ffactorau’n effeithio ar sŵn troed 

 Yr amrywiaeth o gyfleusterau ger yr eiddo trwyddedig megis mannau 
gamblo eraill, banciau, swyddfeydd post, cyfleusterau lluniaeth ac 
adloniant 

 Problemau hysbys yn yr ardal megis problemau sy’n codi o ganlyniad i 
bobl yn yfed ar y stryd, pobl ifanc yn ymddwyn mewn modd 
gwrthgymdeithasol, delio cyffuriau ac ati.    

 
6.4  
Byddai’r Awdurdod Trwyddedu yn argymell y dylai gweithredwyr ystyried y 
materion canlynol wrth gyflawni eu hasesiad risg.  
 
Materion yn ymwneud â phlant a phobl ifanc, gan gynnwys:  
 
 

 Sefydliadau, mannau neu ardaloedd lle disgwylir presenoldeb pobl 
ifanc megis ysgolion, clybiau ieuenctid, parciau a lleoliadau adloniant 
megis canolfannau bowlio, sinemas ac ati.  

 Unrhyw le lle bydd plant yn dod at ei gilydd megis safleoedd bws, 
caffis, siopau ac unrhyw le arall sy’n denu plant.  

 Ardaloedd sy’n lle mae pobl ifanc yn tueddu i gymryd rhan mewn 
ymddygiad gwrthgymdeithasol, gan gynnwys gweithgareddau megis 
graffiti, yfed o dan oed ac ati.  

 Achosion o geisio gamblo o dan oed sydd wedi’u cofnodi.   
 
Materion yn ymwneud ag oedolion bregus, yn cynnwys:  
 



 Gwybodaeth sydd gan ddeilydd y drwydded am hunan eithriadau ac 
achosion o gamblo o dan oed. 

 Tueddiadau hapchwarae a allai adlewyrchu patrymau o ran taliadau 
budd-daliadau megis diwrnod talu 

 Trefniadau ar gyfer cyfnewid gwybodaeth yn lleol mewn perthynas â 
hunan waharddiadau a thueddiadau hapchwarae.  

 Lleoliad dinesig megis pellter o ysgolion, masnach amgylcheddol, 
ffactorau’n effeithio ar sŵn troed 

 Agosrwydd at eiddo y gall pobl fregus fod yn eu mynychu megis 
ysbytai, cartrefi gofal preswyl, cyfleusterau meddygol, meddygfeydd, 
swyddfeydd tai cynghorau, clinigau dibyniaeth neu ganolfannau 
cymorth, llefydd lle gall pobl sy’n gaeth i alcohol a chyffuriau ymgynnull 
ac ati.    
 

Gallai materion eraill y gellid eu hystyried gynnwys:  

 Materion ffydd, yn cynnwys yr holl enwadau ffydd neu grefydd gan 
gynnwys pellter o eglwysi, mosgiau, temlau neu fannau addoli eraill. 

 
Nid yw hon yn restr hollgynhwysfawr ac mae’n rhaid ystyried ffactorau eraill 
nad ydynt ar y rhestr hon.   
 
 
6.5  Mesurau Rheoli  
  
Gallai mesurau rheoli y gellir eu hadnabod yn hawdd ar gyfer osgoi risgiau a 
ystyrir cynnwys cyfuniad o systemau, dyluniadau a mesurau corfforol. Er 
enghraifft er mwyn delio â’r risgiau sy’n gysylltiedig â phlant yn cael mynediad 
i eiddo gamblo â chyfyngiad oedran 18 oed, gallai’r gweithredwr adnabod y 
mesurau canlynol:   
 
 Systemau: Cerdyn PASS neu bolisïau gwirio oedran, cynllun her 21 a  

         hyfforddiant staff  
 
Dyluniad: Cynllun allanol na fydd yn denu plant i mewn i’r eiddo, bydd cynllun 

y fynedfa yn galluogi staff i fonitro’r bobl sy’n mynd i mewn ac allan o’r 
adeilad a phan fo’n briodol, eu herio ar sail eu hoedran.   

 
 
Corfforol:  TCC a synwyryddion electronig  

 
 
9. Gwybodaeth bellach 

 
        Gellir cael gwybodaeth bellach ynghylch Deddf Gamblo 2005, y 

Datganiad hwn o Bolisi Trwyddedu a’r broses ymgeisio, gan gynnwys 
ffurflenni cais a chanllawiau gan  

 
Y Swyddog Trwyddedu 
Cyngor Sir Ynys Môn 
Swyddfeydd y Cyngor 
Llangefni 
Ynys Môn 
LL77 7TW  



 
 
Rhif Ffôn 01248 752840 
Ffacs 01248 752884 
E-bost www.dmjpp@anglesey.gov.uk  

 
         Gellir cael gwybodaeth hefyd oddi wrth  

 
Gambling Commission  
Victoria Square House 
Birmingham 
B2 4BP 

 
Ffôn: 0121 230 6666 

   Gwefan: www.gamblingcommission.gov.uk
 

http://www.gamblingcommission.gov.uk/


                                                                                             Atodiad A       
 
 
 

 
 
 
 
 
 
 
 
 
 
 
 
 

  

http://upload.wikimedia.org/wikipedia/commons/1/13/Isle_of_Anglesey_UK_location_map.svg


TTAABBLL  OO  DDDDIIRRPPRRWWYYIIAADDAAUU  GGWWAAIITTHH  TTRRWWYYDDDDEEDDUU             Atodiad B 

Y MATER I’W DRAFOD      Y 
CYNGOR 
LLAWN 

IS BWYLLGOR  
NEU BANEL 

SWYDDOGION 

Polisi trwyddedu tair blynedd X   

Polisi i beidio â chaniatáu 
casinos 

X 
  

Gosod Ffioedd – pan yn 
addas 

 Pwyllgor Gwaith  

Cais am drwydded eiddo  
 

Pan dderbynnir sylwadau 
sydd heb eu tynnu’n ôl 

Pan na dderbynnir 
sylwadau neu eu bod 
wedi’u tynnu’n ôl 

Cais am amrywio trwydded 
 

Pan dderbynnir sylwadau 
sydd heb eu tynnu’n ôl 

Pan na dderbynnir 
sylwadau neu eu bod 
wedi’u tynnu’n ôl 

Cais am drosglwyddo 
trwydded  

Pan dderbynnir sylwadau 
oddi wrth y Comisiwn 

Pan na dderbynnir 
sylwadau oddi wrth y 
Comisiwn 

Cais am drwydded dros dro 
 

Pan dderbynnir sylwadau 
sydd heb eu tynnu’n ôl 

Pan na dderbynnir 
sylwadau neu eu bod 
wedi’u tynnu’n ôl 

Adolygu trwydded eiddo  X  

Cais am hawlenni 
peiriannau / clwb 
hapchwarae  

 
Pan dderbynnir sylwadau 
sydd heb eu tynnu’n ôl 

Pan na dderbynnir 
sylwadau neu eu bod 
wedi’u tynnu’n ôl 

Diddymi hawlenni 
peiriannau / clwb 
hapchwarae 

 X  

Ceisiadau am hawlenni eraill    X 

Diddymu hawlenni peiriant 
hapchwarae eiddo trwyddedig 

  X 

Ystyried hysbysiadau 
defnydd dros dro 

  X 

Penderfyniad i gyflwyno 
gwrth hysbysiad i hysbysiad 
defnydd dros dro 

 X  

Penderfynu a yw person yn 
Barti â Diddordeb  

  X 

Penderfynu a yw 
sylwadau’n berthnasol 

  X 

Penderfynu a yw 
sylwadau’n amherthnasol, 
yn ddisylwedd, yn flinderus 
neu’n ailadroddus 

  X 

 



                                                        Atodiad C 

 

Manylion Cyswllt yr Awdurdodau Perthnasol  
 
Cyngor Sir Ynys Môn  Trwyddedu, Adain Safonau Masnach 

Adran Gwasanaethau Amgylchedd a 
Thechnegol 
Cyngor Sir Ynys Môn 
Swyddfeydd y Cyngor 
Llangefni 
Ynys Môn 
LL77 7TW  
Dmjpp@ynysmon.gov.uk 

  
Y Comisiwn Gamblo Gambling Commission 

Victoria Square House 
Birmingham 
B2 4BP 
Rhif ffôn: 0121 230 6666 
info@gamblingcommission.gov.uk 

  
Heddlu Gogledd Cymru. Adain Trwyddedu 

Heddlu Gogledd Cymru 
Yr Ala  
Pwllheli 
Gwynedd 
LL53 5BU 
Ian.williams4@nthwales.pnn.police.uk 

  
Gwasanaeth Tân ac Achub 
Gogledd Cymru 

Gwasanaeth Tân ac Achub Gogledd 
Cymru 
Pencadlys 
Ffordd Llanberis  
Caernarfon 
Gwynedd 
LL55 2DF 
Fs.wd.supv1@nwales-
fireservice.org.uk 

  
Adran y Gwasanaethau 
Cymdeithasol 

Swyddfeydd y Cyngor 
Llangefni 
Ynys Môn 
LL77 7TW 
Dwjssynysmon.gov.uk 

  
Tollau a Chyllid EM HM Revenue & Customs 

National Registration Unit 
Portcullis House 
21 India Street 
Glasgow 
G2 4PZ 

 

mailto:Fs.wd.supv1@nwales-fireservice.org.uk
mailto:Fs.wd.supv1@nwales-fireservice.org.uk


                                                                                                         Atodiad D 

 
Y Rhai yr Ymgynghorwyd â hwy  
 

Swyddogion Etholedig, Cyngor Sir Ynys Môn 
Cynghorau Tref a Chymuned ar Ynys Môn 
Y Comisiwn Gamblo 
Gwasanaeth Heddlu Gogledd Cymru. 
Gwasanaeth Tân ac Achub Gogledd Cymru. 
Pennaeth y Gwasanaethau Cymdeithasol, Cyngor Sir Ynys Môn 
Cyllid a Thollau Ei Mawrhydi 
Partneriaeth Diogelwch Cymunedol Ynys Môn 
Pennaeth Addysg a Hamdden, Cyngor Sir Ynys Mon 
Pennaeth Cynllunio Cyngor Sir Ynys Môn 
Cymdeithas Bingo 
Poppelston Allen 
William Hill 
Ladbrooks 
Coral 
Corbetts 
Carefree Racing 
Empire Bingo 
Crown Leisure Links 
Leisure Link 
Sceptre Leisure Solutions Ltd 
City Vending UK Ltd 
Gamestec Leisure Ltd 
Grŵp yn cynrychioli Eiddo Trwyddedig yn gwerthu alcohol  
Perchnogion Safleoedd Carafannau  
Grwpiau Crefyddol / Ffydd 
Canolfannau Cynghori 
Gam Care (Gamblwyr Anhysbys)  
Byddin yr Iachawdwriaeth 
Asiantaethau Rheoli Dyled  
Urdd Gobaith Cymru 
Undebau Llafur  
Sefydliadau Gwirfoddol / Cymunedol yn gweithio gydag phlant / oedolion 
bregus 
 
Cynrychiolwyr o ddeiliaid gwahanol drwyddedau yn yr Ardal a fydd yn cael 
eu heffeithio gan y polisi hwn. 
 
Aelodau o’r cyhoedd a fydd yn cael eu heffeithio gan y polisi hwn.  
 
Noder: Nid yw’r rhestr o angenrheidrwydd yn gyflawn.  Bydd croeso i 
unrhyw un sy’n cael ei effeithio gan y polisi hwn gyflwyno sylwadau.  
 
 
 
 
 
 
 



 
 
 

                                                                       Atodiad E 
 
Geirfa 
 
Yn y Datganiad o Bolisi hwn, diffinnir y geiriau a’r termau canlynol fel a ganlyn:  

 

Amcanion Trwyddedu         Fel y diffinnir yn adran 1.1 uchod.  

Y Cyngor                               Cyngor Sir Ynys Mon 

Ardal                                     Ardal Ynys Mon sy’n cael ei gweinyddu gan y   

                                              Cyngor  

Trwyddedau                         Fel y diffinnir yn adran 1.4 isod. 

Ceisiadau                             Am Drwyddedau neu Hawlenni fel y diffinnir yn      adran 

1.4 isod.  

Hysbysiadau                        Hysbysiadau Defnydd Dros Dro a Hysbysiadau Defnydd 

Achlysurol  

Y Ddeddf                              Deddf Gamblo 2005 

Rheoliadau                           Rheoliadau a wnaed o dan Ddeddf Gamblo 2005 

Eiddo                                    Unrhyw le sy’n cynnwys cerbyd, llestr neu strwythur 

symudol                           

Côd Ymarfer                Codau cysylltiedig o dan adran 24 Deddf Gamblo 2005 

Mandadol                              Amod benodol y darperir ar ei chyfer yn y rheoliadau  

Amod                                    Ynghlwm wrth y drwydded  

Awdurdod Cyfrifol                Mae Deddf Gamblo 2005 yn diffinio’r canlynol fel 

awdurdodau cyfrifol ynghylch eiddo 

Yr Awdurdod Trwyddedu (Cyngor Sir Ynys Mon)  

Y Comisiwn Gamblo  

Heddlu Gogledd Cymru 

Gwasanaeth Tân ac Achub Gogledd Cymru. 

Adain Cynllunio Cyngor Sir Ynys Mon  

Iechyd yr Amgylchedd, Cyngor Sir Ynys Mon 

Gwasanaethau Cymdeithasol, Cyngor Sir Ynys Mon 

Cyllid a Thollau Ei Mawrhydi  

 

 

 



 

 

   

                                                                                                                                        
                                                                                Atodiad F 
 
Tabl A 
 
Isod, gwelir y cynigion diweddaraf gan y Comisiwn Gamblo ynglŷn â’r 
gwahanol gategorïau gyda’r betiau a’r gwobrau uchaf a all fod yn 
berthnasol.   

Machine category 

Maximum stake 

(from January 

2014) 

Maximum prize 

(from January 2014) 
Allowed premises 

A Unlimited Unlimited Regional Casino 

B1 

£5 £10,000 (with the 

option of a maximum 

£20,000 linked 

progressive jackpot 

on a premises basis 

only) 

Large Casino, Small Casino, 

Pre-2005 Act casino and 

Regional Casinos 

B2 

£100 £500 Betting premises and tracks 

occupied by pool betting and all 

of the above 

B3 

£2 £500 Bingo premises, Adult gaming 

centre and all of the above  

B3A 
£2 £500 Members’ club or Miners’ welfare 

institute only 

B4 

£2 £400 Members' club or Miners’ welfare 

club, commercial club and all of 

the above. 

C 

£1 £100 Family entertainment centre 

(with Commission operating 

licence), Qualifying alcohol 

licensed premises (without 

http://www.gamblingcommission.gov.uk/Gambling-sectors/Casinos/Operating-licence-holders/Key-information/Gaming-machines-on-casino-premises.aspx
http://www.gamblingcommission.gov.uk/Gambling-sectors/Gaming-machines/About-gaming-machines/Gaming-machine-categories/Category-B2-machines.aspx
http://www.gamblingcommission.gov.uk/Gambling-sectors/Gaming-machines/About-gaming-machines/Gaming-machine-categories/Category-B3-machines.aspx
http://www.gamblingcommission.gov.uk/Gambling-sectors/Gaming-machines/About-gaming-machines/Gaming-machine-categories/Category-B4-machines.aspx
http://www.gamblingcommission.gov.uk/Gambling-sectors/Gaming-machines/About-gaming-machines/Gaming-machine-categories/Category-C-machines.aspx


Machine category 

Maximum stake 

(from January 

2014) 

Maximum prize 

(from January 2014) 
Allowed premises 

additional gaming machine 

permit), Qualifying alcohol 

licensed premises (with 

additional LA gaming machine 

permit) and all of the above. 

D money prize  

10p £5 Travelling fairs, unlicensed 

(permit) Family entertainment 

centre and all of the above 

D non-money 

prize (other than 

crane grab 

machine) 

30p £8 All of the above. 

D non-money 

prize (crane grab 

machine) 

£1 £50 All of the above. 

D combined 

money and non-

money prize 

(other than coin 

pusher or penny 

falls machines) 

10p £8 (of which no more 

than £5 may be a 

money prize) 

All of the above. 

D combined 

money and non-

money prize 

(coin pusher or 

penny falls 

machine) 

20p £20 (of which no 

more than £10 may 

be a money prize) 

All of the above. 

Table B expands on the above provisions coupling the premise type applicable to each 
machine category and numbers allowed per premises. 
        

 

 
 


